
МОНГОЛ УЛСЫН ТӨРИЙН АЛБАНЫ
ЗӨВЛӨЛИЙН ТОГТООЛ

2026 оны .... сарын .... өдөр 			        Дугаар ...			               Улаанбаатар хот

Албан тушаалын тодорхойлолт боловсруулах, зөвшөөрөл өгөх, 
батлах нийтлэг журам шинэчлэн батлах тухай

Төрийн албаны тухай хуулийн 23 дугаар зүйлийн 23.2, 23.5 дахь хэсэг, 65 дугаар зүйлийн 65.6 дахь хэсгийг үндэслэн Төрийн албаны зөвлөлөөс ТОГТООХ нь:
[bookmark: _Hlk161311685]	1.“Албан тушаалын тодорхойлолт боловсруулах нийтлэг журам”-ыг нэгдүгээр, “Төрийн жинхэнэ албаны удирдах, гүйцэтгэх албан тушаалд тавигдах тусгай шаардлага”-ыг хоёрдугаар, “Албан тушаалын тодорхойлолтын маягт”-ыг гуравдугаар хавсралтаар тус тус баталсугай. 
	2.Албан тушаалын тодорхойлолт боловсруулах, хянах, зөвшөөрөл олгох, батлах, төрийн жинхэнэ албаны удирдах, гүйцэтгэх албан тушаалд сонгон шалгаруулах, томилох, шатлан дэвшүүлэхэд энэ журам, тусгай шаардлагыг мөрдөн ажиллахыг томилох эрх бүхий албан тушаалтанд үүрэг болгосугай.
	3.Тогтоолын хэрэгжилтийг зохион байгуулж, биелэлтэд хяналт тавьж ажиллахыг Төрийн албаны зөвлөлийн Ажлын албаны дарга (В.Жавзан)-нд, тогтоолыг үйл ажиллагаандаа мөрдөж ажиллахыг Салбар зөвлөлд тус тус даалгасугай.
	4.Энэ журмыг 2026 оны ... дүгээр сарын ...-ний өдрөөс эхлэн дагаж мөрдсүгэй.
	5.Энэ тогтоол батлагдсантай холбогдуулан Төрийн албаны зөвлөлийн 2019 оны 02, 03 дугаар тогтоол, 2020 оны 372 дугаар тогтоол, 2023 оны 90, 267 дугаар тогтоолыг тус тус хүчингүй болсонд тооцсугай.

Төрийн албаны зөвлөлийн 2026 оны 
... дугаар тогтоолын нэгдүгээр хавсралт

АЛБАН ТУШААЛЫН ТОДОРХОЙЛОЛТ БОЛОВСРУУЛАХ, 
[bookmark: _Hlk217325707]ЗӨВШӨӨРӨЛ ӨГӨХ, БАТЛАХ НИЙТЛЭГ ЖУРАМ
 
Нэг. Нийтлэг үндэслэл
1.1.Энэ журмын зорилго нь төрийн жинхэнэ албан хаагчийн албан тушаалын тодорхойлолтыг боловсруулах, хянах, зөвшөөрөл өгөх, батлах болон Төрийн албаны зөвлөлийн “Хүний нөөцийн удирдлагын мэдээллийн тогтолцоо” (цаашид “ХНУМТ” гэх) цахим системд албан тушаалын тодорхойлолтыг бүртгэх, Салбар зөвлөлд эрх шилжүүлэхтэй холбоотой харилцааг зохицуулахад оршино.
1.2.“Албан тушаалын тодорхойлолт” гэж тухайн албан тушаалын чиг үүрэг, түүнийг хэрэгжүүлэх албан хаагчид тавигдах боловсрол, мэргэжил, мэргэшил, туршлага, ур чадварын тусгай шаардлагыг баталгаажуулсан баримт бичгийг ойлгоно.
1.3.Албан тушаалын тодорхойлолт нь төрийн албан хаагч тухайн албан тушаалын тодорхойлолтод заасан чиг үүргээ хэрэгжүүлэх, гүйцэтгэлийн төлөвлөгөө боловсруулах, биелэлтийг хариуцах үндэслэл болно.
	
Хоёр.Албан тушаалын тодорхойлолтод зөвшөөрөл олгох урьдчилсан нөхцөл 

2.1.Байгууллагын чиг үүрэгт хууль тогтоомжоор өөрчлөлт орж, эрх бүхий байгууллагаас бүтэц, орон тоог шинэчлэн баталсан тохиолдолд томилох эрх бүхий албан тушаалтан ажлын байрны шинжилгээг хийж, хууль тогтоомжоор хүлээсэн чиг үүргийг нарийвчлан судалж, батлагдсан бүтэц орон тоонд нийцүүлэн албан тушаалын жагсаалт, түүнд хамаарах ангилал зэрэглэлийг батална.
2.2.Байгууллага хуульд заасан хугацаанд чиг үүргийн шинжилгээ хийсний үндсэн дээр байгууллагын чиг үүрэгт хууль тогтоомжоор өөрчлөлт оруулах эсэх, чиг үүрэг дахин хуваарилах хэрэгцээ шаардлага байгаа эсэхийг тодорхойлно.
2.3.Ажлын байрны шинжилгээг хийхдээ дараах үйл ажиллагааг гүйцэтгэнэ:
2.3.1.байгууллагын үндсэн зорилго, зорилт, хууль тогтоомжид тусгагдсан чиг үүргүүд нэгжийн чиг үүргүүдэд бүрэн хуваарилагдсан эсэхийг тодорхойлж, давхардал хийдлийг арилгах;
2.3.2.нэгжийн чиг үүрэг нь тухайн нэгжид харьяалагдах албан тушаалуудад албан ёсоор бүрэн хуваарилагдсан, орхигдсон эсвэл давхардсан эсэхийг тодорхойлж, чиг үүргийн хуваарилалтын уялдааг хянан, давхардал хийдлийг арилгах;
2.3.3.нэгж доторх ажлын ачаалал жигд эсэхийг шинжилж, чиг үүргийн хуваарилалтыг оновчтой болгох;
2.3.4.чиг үүрэгт шинжилгээ хийхдээ албан тушаалын тодорхойлолтод заагдаагүй боловч хийгддэг ажлууд, эсвэл албан тушаалын тодорхойлолтод заагдсан боловч хийгддэггүй ажил байгаа эсэхийг тодорхойлж, тухайн албан тушаалын чиг үүргийг бодитой тогтоох арга хэмжээг авах.
2.4.Ажлын байрны шинжилгээг томилох эрх бүхий албан тушаалтны шийдвэрээр томилсон ажлын хэсэг эсхүл зохих журмын дагуу байгуулсан гэрээний үндсэн дээр мэргэшлийн зөвлөгч нарын оролцоотой мэргэшсэн багаар гүйцэтгүүлж болно.
Гурав. Албан тушаалын тодорхойлолтыг боловсруулах аргачлал 
3.1.Албан тушаалын тодорхойлолтыг эрх бүхий байгууллагын баталсан албан тушаалын ангилал,  зэрэглэл, бүтэц, зохион байгуулалт, байгууллагын нэгжийн болон албан тушаалын чиг үүрэгт хийсэн ажлын байрны шинжилгээ, стратеги төлөвлөгөө, гүйцэтгэлийн төлөвлөгөө, төрийн жинхэнэ албаны удирдах, гүйцэтгэх албан тушаалд тавигдах тусгай шаардлага, тухайн албан тушаалд хамаарах салбарын болон бусад хууль тогтоомжид заасан шаардлага, холбогдох мэдээлэлд үндэслэн боловсруулна.
3.2.Байгууллагын чиг үүрэгт хууль тогтоомжоор өөрчлөлт орсон тохиолдолд албан тушаалын тодорхойлолтыг батлах эрх бүхий албан тушаалтан энэ журмын 2-т заасан урьдчилсан ажиллагааг заавал гүйцэтгэсэн байна.
3.3.Албан тушаалын тодорхойлолтыг томилох эрх бүхий этгээдийн шийдвэрээр томилогдсон ажлын хэсэг хариуцан боловсруулна. 
3.4.Ажлын хэсгийг томилох эрх бүхий этгээд тухайн албан хаагчийг шууд харьяалан удирдах нэгжийн дарга, хүний нөөцийн асуудал хариуцсан албан хаагч, холбогдох бусад албан хаагчдын бүрэлдэхүүнтэйгээр байгуулна.
3.5.Албан тушаалын тодорхойлолтыг “Албан тушаалын тодорхойлолтын маягт”-ын дагуу боловсруулна.
3.6.Албан тушаалын тодорхойлолт нь дараах бүрэлдэхүүн хэсэгтэй байна:
3.6.1.Албан тушаалын тодорхойлолтын ерөнхий мэдээлэл;
3.6.2.Албан тушаалын зорилго, зорилт, чиг үүрэг;
3.6.3.Албан тушаалын тусгай шаардлага;
3.6.4.Албан тушаалын харилцах субъект;
3.6.5.Албан тушаалын тодорхойлолтын баталгаажуулалт.
3.7.Албан тушаалын тодорхойлолтын зорилго, зорилтыг тодорхойлохдоо салбарын болон бусад хууль тогтоомжоор тусгайлан олгосон бүрэн эрх, үүрэг,  хууль тогтоомж, салбарын болон байгууллагын урт, дунд хугацааны зорилт, арга хэмжээтэй уялдуулна. Албан тушаалын нэршлийг зорилго, зорилт, чиг үүрэгтэй нь уялдуулан оновчтой, товч байдлаар тодорхойлох, зорилтын хүрээнд хэрэгжүүлэх чиг үүргийн тоог 3-6 багтааж, чиг үүргийн хэрэгжилтийг хэмжих шалгуур үзүүлэлтийг тодорхой, хэмжигдэхүйц, бодитой, үр дүнтэй байхаар тодорхойлж боловсруулна. 
	3.8.Төрийн жинхэнэ албаны удирдах, гүйцэтгэх албан тушаалын тусгай шаардлагад боловсрол, мэргэжил, мэргэшил, туршлага, ур чадварын шаардлага хамаарах ба үүнийг дор дурдсан агуулгаар, албан тушаалын тодорхойлолтод заавал тусгана. 
3.8.1. тусгай шаардлагын “боловсрол” хэсгийг Дээд боловсролын тухай хуулийн 20 дугаар зүйлд заасан тухайн албан тушаалын ангилалд хамаарах боловсролын зэргийг;
3.8.2.тусгай шаардлагын “мэргэжил” хэсгийг салбарын болон тухайн албан тушаалын ангилал, чиг үүрэгт хамаарах Боловсролын асуудал эрхэлсэн төрийн захиргааны төв байгууллагын баталсан мэргэжлийн чиглэл /хөтөлбөрийн нэр/;  
3.8.3.тусгай шаардлагын “мэргэшил” хэсгийг Төрийн албаны тухай хуулийн 23 дугаар зүйл болон Мэргэжлийн болон техникийн боловсрол, сургалтын тухай хуулийн 3 дугаар зүйлд заасан мэргэшлийн түвшин ахиулах сургалтыг; 
3.8.4.тусгай шаардлагын “туршлага” хэсгийг Төрийн албаны тухай хуулийн 23 дугаар зүйлд заасан шаардлага болон  салбарын хууль тогтоомжоор тусгайлан заасан тухайн албан тушаалд хамаарах туршлагын шаардлагыг;
3.9.Албан тушаалын тодорхойлолтын тусгай шаардлагын “ур чадвар” хэсгийг тодорхойлохдоо Төрийн албаны зөвлөлөөс баталсан төрийн албан хаагчийн чадамжийн хүрээний албан тушаалын ангилал, төрөлд хамаарах ур чадварын шаардлагын дагуу боловсруулах бөгөөд албан тушаалын чиг үүрэг, онцлогоос хамаарч бусад зайлшгүй шаардлагатай ур чадварыг нэмэлтээр тусгаж болно. 
3.10.Албан тушаалд тавигдах тусгай шаардлагыг салбарын болон бусад хууль тогтоомжоор тусгайлан тогтоосон бол тухайн хууль тогтоомжийн заалтад нийцүүлэн албан тушаалын тодорхойлолтын тусгай шаардлага хэсэгт нэмж тусгана.

Дөрөв. Албан тушаалын тодорхойлолтод зөвшөөрөл олгох
4.1.Томилох эрх бүхий албан тушаалтан байгууллагын хууль тогтоомжоор өөрчлөлт орсон чиг үүргийг ажлын байрны шинжилгээ хийж, батлагдсан бүтцийн нэгж, албан тушаалд хуваарилан, шинээр, шинэчлэн болон нэмэлт өөрчлөлт оруулан батлах шаардлагатай албан тушаалын тодорхойлолтын жагсаалт, тайлбар, бүтэц орон тооны дээд хязгаар баталсан шийдвэр, албан тушаалын жагсаалт түүнд хамаарах ангилал, зэрэглэл, орон тоо баталсан шийдвэр, ажлын байрны шинжилгээ хийсэн тайлан зэрэг материалыг зөвшөөрөл авах хүсэлтийн хамт 2 сарын дотор “ХНУМТ” цахим системээр Салбар зөвлөлд, Салбар зөвлөлгүй байгууллага Төрийн албаны зөвлөлд хүргүүлнэ.  Албан тушаалын тодорхойлолтыг хянахтай холбоотой зарим ажиллагааг Төрийн албаны зөвлөлийн салбар зөвлөлөөр гүйцэтгүүлж болно. 
4.2.Салбар зөвлөл нь байгууллагын ирүүлсэн хүсэлтийг хянаж, баримт бичгийн бүрдэл дутуу, хууль тогтоомжид нийцээгүй, байгууллагын болон албан тушаалын чиг үүрэгт хууль тогтоомжоор өөрчлөлт ороогүй тохиолдолд ажлын 7 хоногт багтаан тайлбарын хамт буцаана. 
4.3.Салбар зөвлөл нь байгууллагын ирүүлсэн хүсэлтийг хянаж, хууль тогтоомжоор чиг үүрэгт өөрчлөлт орсон, холбогдох чиг үүргийн болон  ажлын байрны шинжилгээ хийсэн, баримт бичгийн бүрдэл бүрэн тохиолдолд хянасан талаар танилцуулгын хамт ажлын 7 хоногт багтаан Төрийн албаны зөвлөлд хүргүүлнэ.  
[bookmark: _Hlk208320453]4.4.Төрийн албаны зөвлөл тухайн байгууллагын чиг үүрэгт хууль тогтоомжоор өөрчлөлт орсон, хуульд заасан хугацаанд чиг үүрэг дахин хуваарилах аргачлалын дагуу судалгаа, шинжилгээг хийж, эрх бүхий байгууллагаас бүтэц, орон тооны хязгаарыг шинэчлэн баталсан эсэх, ажлын байрны шинжилгээний дүгнэлтэд үндэслэн албан тушаалын жагсаалт, ангилал зэрэглэлийг тогтоосон эсэхийг харгалзан хянаж, тэргүүн, эрхэлсэн, ахлах түшмэлийн албан тушаалын тодорхойлолтын ерөнхий мэдээлэл, зорилго, чиг үүрэг, тусгай шаардлагын боловсрол, мэргэжил, мэргэшил, туршлага хэсгийг шинээр, шинэчлэн болон нэмэлт өөрчлөлт оруулан боловсруулсныг хянан үзэж, батлах зөвшөөрлийг томилох эрх бүхий этгээдэд олгоно.
4.5.Төрийн албаны салбар зөвлөл нь дэс, туслах түшмэлийн албан тушаалын тодорхойлолтын ерөнхий мэдээлэл, зорилго, чиг үүрэг, тусгай шаардлагын ур чадвар, харилцах субъект хэсгийг хянаж баталгаажуулна.
4.6. Төрийн албаны зөвлөл төрийн байгууллагуудын ижил чиг үүрэг хэрэгжүүлдэг төрийн захиргааны албан тушаалын тодорхойлолтод нийтлэгээр батлах зөвшөөрлийг олгож болно.
Тав. Албан тушаалын тодорхойлолт батлах, хяналт тавих
5.1.Байгууллагын томилох эрх бүхий албан тушаалтан Төрийн албаны зөвлөлөөс олгосон зөвшөөрлийн дагуу шинээр, шинэчлэн болон нэмэлт өөрчлөлт оруулан боловсруулсан албан тушаалын тодорхойлолтыг “ХНУМТ” цахим системээр дамжуулан Салбар зөвлөлөөр хянуулж, албан тушаал тус бүрээр батална. 
5.2.Байгууллагын чиг үүрэгт хууль тогтоомжоор орсон өөрчлөлт нь тухайн байгууллагын аль нэг нэгжийн чиг үүрэгт хамаарахаар байгаа нь бусад нэгжийн чиг үүрэгт хамаарах албан тушаалын тодорхойлолтыг өөрчлөх, шинээр болон шинэчлэн батлах үндэслэл болохгүй.
5.3.Байгууллага нь албан тушаал тус бүрээр баталсан албан тушаалын тодорхойлолтын шийдвэрийг Салбар зөвлөлд, Салбар зөвлөлгүй байгууллага Төрийн албаны зөвлөлд хүргүүлнэ.
5.4.Байгууллагын албан тушаалын тодорхойлолтод хууль тогтоомж, энэ журамд нийцүүлэн өөрчлөлт оруулсан эсэх, зөвшөөрөл авч, баталсан эсэхэд Салбар зөвлөл тухай бүр, Төрийн албаны зөвлөл 2 жил тутамд хяналт шалгалт хийнэ.
5.5.Хууль тогтоомжид өөрөөр заагаагүй бол төрийн болон албаны нууцад хамаарах мэдээлэлтэй танилцах чиг үүргийг гүйцэтгэдэг төрийн тусгай албаны албан тушаалын тодорхойлолтыг энэ журамд нийцүүлэн баталж мөрдүүлнэ. 
5.6.Төрийн үйлчилгээний байгууллагын төсвийн шууд захирагчийн албан тушаалын тодорхойлолтыг Төрийн албаны зөвлөлийн саналыг үндэслэн томилох эрх бүхий этгээд батална.
Зургаа. Бусад зүйл
6.1.Төрийн албаны зөвлөлийн “Хүний нөөцийн удирдлагын мэдээллийн нэгдсэн тогтолцоо” цахим системд оруулсан мэдээллийн үнэн, зөв байдлыг тухайн мэдээллийг оруулсан, хянасан тухайн байгууллагын томилох эрх бүхий албан тушаалтан, Салбар зөвлөл, Төрийн албаны зөвлөлийн асуудал хариуцсан нэгжийн холбогдох албан тушаалтан хариуцна.
6.2.Байгууллагын хүний нөөцийн асуудал хариуцсан албан хаагч тухайн албан тушаалын тодорхойлолтыг албан тушаалын чиг үүргийг хэрэгжүүлж буй албан хаагчид танилцуулах үүрэгтэй бөгөөд танилцуулсан тухай баримтад гарын үсэг зуруулж, хувийн хэрэгт хавсаргана.
6.3.Албан тушаалын тодорхойлолтыг боловсруулах, хянах, зөвшөөрөл авах, батлах, илгээх үйл ажиллагааг цахим систем ашиглан гүйцэтгэх заавар, зөвлөмж гаргах, арга зүй удирдлагаар хангах үүргийг Төрийн албаны зөвлөлийн тухайн асуудал хариуцсан нэгж хариуцан хэрэгжүүлнэ. 
6.4.Энэ журмын 2.2-т зааснаас бусад тохиолдолд албан тушаалын тодорхойлолтод өөрчлөлт оруулахыг хориглоно.
6.5.Албан тушаалын тодорхойлолтыг боловсруулахдаа тодорхой этгээдэд зориулах, жендерийн ялгаварлал гаргах, хөгжлийн бэрхшээлтэй  иргэдийн эрхийг зөрчих, зориудаар бодит бус мэдээлэлд үндэслэн боловсруулах, системд худал мэдээлэл оруулахыг хориглоно. 
6.6.Энэ журмыг зөрчсөн албан тушаалтныг албан үүргээ хангалтгүй хэрэгжүүлсэн гэж үзэж, Төрийн албаны тухай хууль, холбогдох бусад хуульд заасан хариуцлага хүлээлгэнэ. 

Төрийн албаны зөвлөлийн 2026 оны 
... дугаар тогтоолын хоёрдугаар хавсралт

ТӨРИЙН ЖИНХЭНЭ АЛБАНЫ УДИРДАХ ГҮЙЦЭТГЭХ АЛБАН ТУШААЛД 
ТАВИГДАХ ТУСГАЙ ШААРДЛАГА

	1.Захиргааны удирдлагад хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Тухайн салбарын болон тухайн чиг үүрэгт хамаарах мэргэжилтэй байх.
· Салбарын болон бусад хууль тогтоомжид заасан тухайн албан тушаалд хамаарах мэргэжлийн шаардлага
· Сум,баг, хорооны дэс, туслах түшмэлийн албан тушаалд мэргэжлийн шаардлага хамаарахгүй

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэшлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	Захиргааны удирдлагад хамаарах нийтлэг чиг үүрэг

	· Хууль тогтоомж, тогтоол шийдвэрийн хэрэгжилтийг хангах, салбарын болон байгууллагын урт, дунд, богино хугацааны үйл ажиллагааны төлөвлөлтийг тодорхойлох, төлөвлөх, хэрэгжүүлэх, үнэлэх, хяналт тавих, тайлагнах үйл ажиллагааг удирдлагаар хангах, зохион байгуулахтай холбоотой;
· Төсвийн ерөнхийлөн захирагч болон төсвийн шууд захирагчийн хуулиар хүлээсэн чиг үүргийг хэрэгжүүлэх, төлөвлөх, тайлагнах, хяналт тавих, удирдлагаар хангах, зохион байгуулахтай холбоотой;
· Салбарын болон байгууллагын хүний нөөцийн бодлогыг тодорхойлох, бүрдүүлэлт, сургалт хөгжил,  нийгмийн баталгааг хангах үйл ажиллагаатай холбоотой;
· Иргэд, төрийн байгууллагаас ирүүлсэн өргөдөл, гомдол, санал хүсэлтийг хүлээн авах, шийдвэрлэх, түүнд хяналт тавих, мэдээлэх, тайлагнахтай холбоотой;
· Хүний эрхийн, жендэрийн, гамшиг, дайчилгааны,  авлига, ашиг сонирхлын зөрчлөөс урьдчилан сэргийлэх, ёс зүйн тухай хуулийн хэрэгжилтийг хангах үйл ажиллагаатай холбоотой;
· Салбарын болон байгууллагын үйл ажиллагааг хэвлэл, мэдээллийн хэрэгслээр олон нийтэд сурталчлах, мэдээлэхтэй холбоотой;
· Байгууллагын дотоод зохион байгуулалтын удирдлагыг хэрэгжүүлэх, тайлагнах, мэдээлэх, хяналт тавих, стандарт, дүрэм журмын хэрэгжилтийг хангуулах, зохион байгуулахтай холбоотой;
· Хууль тогтоомжид заасан бусад чиг үүрэг.



	[bookmark: _Hlk177952345]2.Хууль эрх  зүйн чиглэлд хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Эрх зүйн мэргэжилтэй байх

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэшлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	Хууль эрх  зүйн чиглэлд хамаарах нийтлэг чиг үүрэг

	· Салбарын хууль тогтоомжийг боловсронгуй болгох төсөл боловсруулах, санал гаргах, салбарын болон байгууллагын албан хаагчдад зөвлөгөө дэмжлэг үзүүлэх, мэргэшил арга зүйн удирдлагаар хангах, дээд шатны болон бусад байгууллагатай хамтран эсхүл дангаараа шийдвэрлэх асуудлын шийдвэр, гэрээний төсөл боловсруулах, санал өгөх, хууль тогтоомж, нийтээр дагаж мөрдүүлэхээр гаргасан шийдвэрийг сурталчлах, хэрэгжүүлэх, хэрэгжилтийг хангах, удирдан зохион байгуулах, байгууллагын хууль ёсны эрх ашгийг итгэмжлэлийн үндсэн дээр хууль, шүүхийн байгууллагад төлөөлөхтэй холбоотой; 
· Хууль тогтоомжид заасан бусад чиг үүрэг.



	[bookmark: _Hlk177952809]3. Салбарын үндсэн чиг үүрэгт хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Тухайн албан тушаалын чиг үүрэгт хамаарах салбарын мэргэжилтэй байх
· Салбарын болон бусад хууль тогтоомжид заасан тухайн албан тушаалд хамаарах мэргэжлийн шаардлага

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэшлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	 Салбарын үндсэн чиг үүрэгт хамаарах нийтлэг чиг үүрэг

	· Салбарын урт, дунд хугацааны болон тогтвортой хөгжлийн бодлого, стратегийг тодорхойлох, төлөвлөх, хэрэгжүүлэх, тайлагнах, хяналт тавих, салбар хоорондын уялдааг хангах, төр, хувийн хэвшлийн түншлэл хамтын ажиллагааг өргөжүүлэх, удирдлага зохион байгуулалт, мэргэжил арга зүйн зөвлөгөөгөөр хангах, салбарын хууль тогтоомж, дүрэм, журам, стандартын төсөл, хөгжлийн бодлогын баримт бичиг, хөтөлбөрийн хувилбар, төлөвлөгөө боловсруулах, батлуулах, хэрэгжүүлэх, салбартаа инновац, дэвшилтэт техник, технологи нэвтрүүлэхэд шаардлагатай бүх талын дэмжлэг үзүүлэх, салбарын хүний нөөцийн бодлогыг тодорхойлох, удирдлага, зохион байгуулалтаар хангахтай холбоотой; 
· Хууль тогтоомжийн хэрэгжилтэд төрийн хяналт шалгалт хийх, бодлогын баримт бичиг, хууль тогтоомж, төсөл хөтөлбөрийн хэрэгжилтэд хяналт шинжилгээ, үнэлгээ хийх, дотоод аудитын чиг үүргийг хэрэгжүүлэх
· Хууль тогтоомжид заасан бусад чиг үүрэг.



	4.Санхүү, хөрөнгө оруулалтын чиг үүрэгт хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Санхүү, банк даатгал, нягтлан бодох бүртгэл, татвар, эдийн засаг гэх мэт мэргэжилтэй байх ба салбарын болон бусад хууль тогтоомжид тусгайлан заасан мэргэжлийн шаардлага 

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэшлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	Санхүү, хөрөнгө оруулалтын чиг үүрэгт хамаарах нийтлэг чиг үүрэг

	· Салбарын урт, дунд хугацааны хөгжлийн бодлогод үндэслэн салбарын дунд хугацааны төсвийн хүрээний мэдэгдэл, төсөөлөл, хөрөнгө оруулалтын үйл ажиллагааг зохион байгуулах, харьяа төрийн болон төрийн өмчийн оролцоотой байгууллагуудын санхүүгийн тайлан мэдээг нэгтгэх, дүгнэлт гаргуулах, төсвийн худалдан авах ажиллагааг төлөвлөх, зохион байгуулах, санхүү, нягтлан бодох бүртгэлийг хөтлөх, салбарын эдийн засаг (статистик мэдээлэл), хөрөнгө оруулалтад үзүүлэх нөлөөлөл, салбараас улсын төсөвт төвлөрүүлж буй татвар, төлбөр, хураамж, салбарын бүтээгдэхүүн үйлдвэрлэл, борлуулалт, экспортын төлөвлөгөө, гүйцэтгэл, төсөөллийн мэдээллийг боловсруулах, дүн шинжилгээ хийх,  нэгдсэн удирдлага, зохион байгуулалтаар хангахтай холбоотой;
· Хууль тогтоомжид заасан бусад чиг үүрэг.



	[bookmark: _Hlk177953310]5.Гадаад харилцааны чиглэлийн чиг үүрэгт хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Гадаад хэл, гадаад хэл шинжлэл, гадаад хэлний орчуулагч, гадаад хэлний багш, орон улсын харилцаа гэх мэт гадаад хэлний хөтөлбөрт суурилсан мэргэжилтэй байх
· Салбарын болон бусад хууль тогтоомжид заасан тухайн албан тушаалд хамаарах  мэргэжлийн шаардлага

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэшлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	Гадаад харилцааны чиглэлийн чиг үүрэгт хамаарах нийтлэг чиг үүрэг

	· Гадаад хамтын ажиллагааны бодлого, чиглэлийг салбарын үйл ажиллагааны стратегитай уялдуулан тодорхойлох, салбарын гадаад харилцааны хөгжлийн төлөвийг олон улсын нөхцөл байдал, чиг хандлагад нийцүүлэн тодорхойлох, эрсдэлийг тооцох, бусад улстай харилцаа, хамтын ажиллагааг салбар, байгууллагадаа өргөжүүлэн хөгжүүлэх, шинээр тогтоох, өндөр дээд түвшний болон байгууллагын удирдлагуудын айлчлал зохион байгуулах, албан хаагчдын гадаад томилолт зэргийг удирдлага, зохион байгуулалтаар хангахтай холбоотой;
· Хууль тогтоомжид заасан бусад чиг үүрэг.



	6.Мэдээллийн технологийн чиглэлийн чиг үүрэгт хамаарах чиг үүргийг хэрэгжүүлэх албан тушаалд тавигдах тусгай шаардлага

	боловсрол
	· Бакалавр ба түүнээс дээш боловсролын зэрэгтэй байх
· Яамны газар, хэлтсийн дарга, тэдгээртэй адилтгах удирдах албан тушаал бол магистр ба түүнээс дээш боловсролын зэрэгтэй байх

	туршлага
	· Төрийн албаны тухай хуульд заасан туршлагын шаардлага
· Салбарын болон бусад хууль тогтоомжид заасан тухайн албан тушаалд хамаарах туршлагын шаардлага
· Дэс, туслах түшмэлийн албан тушаалд туршлагын шаардлага хамаарахгүй

	мэргэжил
	· Мэдээлэл харилцаа холбооны технологи, мэдээлэл зүйн чиглэлийн мэргэжилтэй байх 
· Салбарын болон бусад хууль тогтоомжид заасан тухайн албан тушаалд хамаарах  мэргэжлийн шаардлага

	мэргэшил
	· Тэргүүн түшмэл бол эрхэлсэн түшмэлийн, эрхэлсэн түшмэл бол ахлах түшмэлийн, ахлах түшмэл бол төрийн албан хаагчийн дунд хугацааны сургалтад хамрагдаж, төгссөн байх.
· Салбарын болон бусад хууль тогтоомжид заасан тухайн албан тушаалд хамаарах мэргэжлийн шаардлага
· Дэс, туслах түшмэлийн албан тушаалд мэргэшлийн шаардлага хамаарахгүй

	Мэдээллийн технологийн чиглэлийн чиг үүрэгт хамаарах нийтлэг чиг үүрэг

	· Үндэсний шинжлэх ухаан, технологи, инновацыг хөгжүүлэх, нэвтрүүлэх, цахим хөгжил, харилцаа холбоо, мэдээллийн технологи, кибер аюулгүй байдал, сансрын технологи, өргөн нэвтрүүлгийн талаарх хууль, эрх зүйн орчныг боловсронгуй болгох, бодлого, стратегийг тодорхойлох, төлөвлөх, хэрэгжилтийг зохион байгуулах, салбарын болон байгууллагын үйл ажиллагааны дотоод  удирдлагын болон олон нийтийн мэдээллийн цахим системийг хөгжүүлэх, мэдээллийн санг бүрдүүлэх, гадаад болон дотоод сүлжээний тасралтгүй хэвийн найдвартай ажиллагааг хангах, хэрэглээний программ хангамж, техник хэрэгслийн ашиглалтыг сайжруулахтай холбоотой;
· Хууль тогтоомжид заасан бусад чиг үүрэг.






Төрийн албаны зөвлөлийн 2026 оны 
... дугаар тогтоолын хоёрдугаар хавсралт

	ТӨРИЙН ЗАХИРГААНЫ УДИРДАХ АЛБАН ТУШААЛД ТАВИГДАХ ТУСГАЙ ШААРДЛАГА

	Д.д
	Тухайн ангилалд хамаарах албан тушаалын товч тодорхойлолт
	Төрийн захиргааны албан тушаалын ангилал
	Тусгай шаардлага
	Туршлага
	Ур чадвар
	Мэргэжил,
	Мэргэшил

	1
	Засгийн газрын үйл ажиллагааны зохих салбарын бодлогыг боловсруулах, хэрэгжүүлэх, хэрэгжилтэд хяналт тавих  үүрэгтэй байгууллагын ажлын гүйцэтгэл, үр дүнг  Засгийн газрын гишүүний өмнө хариуцна. Байгууллагын төсөв болон төрийн тусгай сангийн удирдлага, санхүүжилтийн талаар хариуцлага хүлээнэ.
	Тэргүүн түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Тэргүүн түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх
	тухайн албан тушаалын чиг үүргийг хэрэгжүүлэхэд  хууль, тогтоомжид заасан заавал шаардагдах мэргэжлийн  шаардлага
	тухайн албан тушаалын чиг үүргийг хэрэгжүүлэхэд  заавал шаардагдах салбарын болон хууль, тогтоомжид заасан мэргэшлийн  шаардлага

	
	
	
	Шаардлагатай
	Төрийн албаны тухай хуульд заасан туршлагын шаардлага

	Тэргүүн түшмэлийн 
ангилалд хамаарах суурь чадамжийн тогтвортой хүрээнд хамаарах чадамжийг эзэмшсэн байх
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэжлийн шаардлага
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэшлийн шаардлага

	2
	Засгийн газрын үйл ажиллагааны зохих салбар, салбар дундын хүрээний асуудалд  дүн шинжилгээ хийж бодлого боловсруулах, хэрэгжүүлэх үүрэг бүхий байгууллага, нэгжийн үйл ажиллагааг удирдан зохион байгуулж гүйцэтгэл, үр дүнг тэргүүн түшмэл, төсвийн ерөнхийлөн болон шууд захирагчийн өмнө хариуцна.
	Эрхэлсэн түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Эрхэлсэн түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх
	тухайн албан тушаалын чиг үүргийг хэрэгжүүлэхэд  хууль, тогтоомжид заасан заавал шаардагдах мэргэжлийн  шаардлага
	тухайн албан тушаалын чиг үүргийг хэрэгжүүлэхэд  заавал шаардагдах салбарын болон хууль, тогтоомжид заасан мэргэшлийн  шаардлага

	
	
	
	Шаардлагатай
	Төрийн албаны тухай хуульд заасан туршлагын шаардлага

	Эрхэлсэн түшмэлийн 
ангилалд хамаарах суурь чадамжийн тогтвортой хүрээнд хамаарах чадамжийг эзэмшсэн байх
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэжлийн шаардлага
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэшлийн шаардлага

	3
	Засгийн газрын үйл ажиллагааны зохих салбар, салбар дундын хүрээний асуудалд судалгаа, дүн шинжилгээ хийх, бодлого, шийдвэрийн санал, төсөл боловсруулах, хэрэгжилтийг зохион байгуулах үүрэг хүлээж, ажлын гүйцэтгэл, үр дүнг эрхэлсэн түшмэлийн өмнө хариуцна.
	Ахлах түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Ахлах түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх
	тухайн албан тушаалын чиг үүргийг хэрэгжүүлэхэд  хууль, тогтоомжид заасан заавал шаардагдах мэргэжлийн  шаардлага
	тухайн албан тушаалын чиг үүргийг хэрэгжүүлэхэд  заавал шаардагдах салбарын болон хууль, тогтоомжид заасан мэргэшлийн  шаардлага

	
	
	
	Шаардлагатай
	Төрийн албаны тухай хуульд заасан туршлагын шаардлага

	Ахлах түшмэлийн 
ангилалд хамаарах суурь чадамжийн тогтвортой хүрээнд хамаарах чадамжийг эзэмшсэн байх
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэжлийн шаардлага
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэшлийн шаардлага

	4
	Засгийн газрын үйл ажиллагааны зохих салбар, салбар дундын хүрээний тодорхой асуудлаар бодлого, шийдвэрийн санал, төсөл боловсруулах, хэрэгжилтийг зохицуулах үүрэг хүлээж, ажлын гүйцэтгэл, үр дүнг ахлах түшмэл, төсвийн шууд захирагчийн өмнө хариуцна.
	Дэс түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Дэс түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх
	тухайн албан тушаалын чиг үүргийг хэрэгжүүлэхэд  хууль, тогтоомжид заасан заавал шаардагдах мэргэжлийн  шаардлага
	тухайн албан тушаалын чиг үүргийг хэрэгжүүлэхэд  заавал шаардагдах салбарын болон хууль, тогтоомжид заасан мэргэшлийн  шаардлага

	
	
	
	Шаардлагатай
	Төрийн албаны тухай хуульд заасан туршлагын шаардлага

	Дэс түшмэлийн 
ангилалд хамаарах суурь чадамжийн тогтвортой хүрээнд хамаарах чадамжийг эзэмшсэн байх
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэжлийн шаардлага
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэшлийн шаардлага




	ТӨРИЙН ЗАХИРГААНЫ ГҮЙЦЭТГЭХ АЛБАН ТУШААЛД ТАВИГДАХ ТУСГАЙ ШААРДЛАГА

	Д.д
	Тухайн ангилалд хамаарах албан тушаалын товч тодорхойлолт
	Төрийн захиргааны албан тушаалын ангилал
	Тусгай шаардлага
	Туршлага
	Ур чадвар
	Мэргэжил,
	Мэргэшил

	1
	Засгийн газрын үйл ажиллагааны зохих салбар, салбар дундын хүрээний асуудалд  дүн шинжилгээ хийж бодлого боловсруулах, хэрэгжүүлэх үүрэг бүхий байгууллага, нэгжийн үйл ажиллагааг удирдан зохион байгуулж гүйцэтгэл, үр дүнг тэргүүн түшмэл, төсвийн ерөнхийлөн болон шууд захирагчийн өмнө хариуцна.
	Эрхэлсэн түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Эрхэлсэн түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх
	тухайн албан тушаалын чиг үүргийг хэрэгжүүлэхэд  хууль, тогтоомжид заасан заавал шаардагдах мэргэжлийн  шаардлага
	тухайн албан тушаалын чиг үүргийг хэрэгжүүлэхэд  заавал шаардагдах салбарын болон хууль, тогтоомжид заасан мэргэшлийн  шаардлага

	
	
	
	Шаардлагатай
	Төрийн албаны тухай хуульд заасан туршлагын шаардлага

	Эрхэлсэн түшмэлийн 
ангилалд хамаарах суурь чадамжийн тогтвортой хүрээнд хамаарах чадамжийг эзэмшсэн байх
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэжлийн шаардлага
	салбарын болон тухайн албан тушаалын чиг үүргийг хэрэгжүүлэхэд шаардлагатай мэргэшлийн шаардлага

	2
	Засгийн газрын үйл ажиллагааны зохих салбар, салбар дундын хүрээний асуудалд судалгаа, дүн шинжилгээ хийх, бодлого, шийдвэрийн санал, төсөл боловсруулах, хэрэгжилтийг зохион байгуулах үүрэг хүлээж, ажлын гүйцэтгэл, үр дүнг эрхэлсэн түшмэлийн өмнө хариуцна.
	Ахлах түшмэл
	Чухал 
шаардлагатай
	Салбарын болон тухайн албан тушаалын чиг үүрэгт хамаарах хууль тогтоомжид заасан туршлагын шаардлага
	Ахлах түшмэлийн ангилалд хамаарах суурь чадамжийн хувьсах хүрээнд хамаарах чадамжийг эзэмшсэн байх

АЛБАН ТУШААЛЫН ТОДОРХОЙЛОЛТЫН МАЯГТ

	I. ЕРӨНХИЙ МЭДЭЭЛЭЛ


Албан тушаалын тодорхойлолтыг боловсруулсан үндэслэл:
	
     Төрийн албаны тухай хуульд өөрчлөлт орсон. 

	      Хууль тогтоомжоор байгууллагын чиг үүрэгт өөрчлөлт орсон.



	Холбогдох хууль тогтоомжийн нэр, батлагдсан огноо:
	

	
	

	Дагаж мөрдөх огноо:
	

	
	

	Албан тушаалын тодорхойлолтыг баталсан огноо:
	

	
Байгууллагын нэр:

	
	
Нэгжийн нэр:

	
	
	

	
Албан тушаалын нэр:

	
	
Албан тушаалын ангилал, зэрэглэл, төрөл:


	
	
	

	
Ажлын цаг:

	
	
Ажлын байрны албан ёсны байршил:

	
	
	

	
Хөдөлмөрийн нөхцөл:

	
	
Онцгой нөхцөл:

	
	
	



	II. АЛБАН ТУШААЛЫН ЗОРИЛГО, ЗОРИЛТ, ЧИГ ҮҮРЭГ

	Албан тушаалын зорилго:




	Зорилт
	Албан тушаалын гүйцэтгэх чиг үүрэг
	Гүйцэтгэлийн шалгуур үзүүлэлт

	....................
зорилтын хүрээнд

	1.....................................
2.....................................
3..................................... гэх мэт
	...........................
............................
...........................

	III.АЛБАН ТУШААЛД ТАВИГДАХ ТУСГАЙ ШААРДЛАГА    

	Боловсрол
	

	Мэргэжил
	

	Мэргэшил
	

	Туршлага
	

	Ур чадвар
	

	
	

	IV.АЛБАН ТУШААЛТНЫ харилцах субъект

	Албан тушаалыг шууд харьяалан удирдах албан тушаалын нэр:
.................................................

	Албан тушаалд шууд харьяалан удирдуулах албан тушаалын нэр, тоо:                                      
1...............................................
2...............................................
3............................................... гэх мэт
Нийт: ........................

	V.АЛБАН ТУШААЛЫН ТОДОРХОЙЛОЛТЫН БАТАЛГААЖУУЛАЛТ

	Албан тушаалын тодорхойлолтыг боловсруулсан:
	Албан тушаалын тодорхойлолтыг хянаж, батлах зөвшөөрөл олгосон байгууллагын шийдвэр:

	Албан тушаал:        .....................................
                            ...........................................
(Гарын үсэг) 
                            ............................................
(Эцэг/эх/-ийн нэр, өөрийн нэр)
20... оны  ...  дугаар сарын  ...-ны өдөр
	Байгууллагын нэр:    .......................................
                                
Шийдвэрийн огноо:   ......................................

Дугаар:   ....

	Албан тушаалын тодорхойлолтыг баталсан:

	
Байгууллагын нэр:    .......................................
Шийдвэрийн огноо:  ..........................................
Дугаар:   .................
(тамга/тэмдэг)
...............................         ................................................
  (Гарын үсэг)             (Эцэг/эх/-ийн нэр, өөрийн нэр)
20... оны  ...  дугаар сарын  ...-ны өдөр




